2004KO IRAILAREN 27KO GOBERNU BILKURA
======================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

EKONOMIA ETA OGASUN DEPARTAMENTUA
=====================================

Foru Lege Proiektu bat onetsi da azken uholdeek kalteturikoen aldeko neurriak biltzen dituena

_________________________________________________________________



Nafarroako Gobernuak Foru Lege Proiektu bat onetsi du aurtengo iraila honetan Foru Erkidegoan izandako uholdeek kaltetutakoen aldeko neurriak ezartzen dituena. 


Horrela, 2004. urteari dagokion Lurralde-Kontribuziotik salbuetsita geratuko dira uhoeldeek kaltetutako ondasun higiezinak. Landa izaerako ondasunak badira, exentzioa aplikatzeko beharrezkoa izanen da kalteak egon izana ondasun higiezinetan, uztetan eta haziendan -enpresa-jarduera bati lotuta egonez gero- eta ez edukitzea aseguru publiko nahiz pribatuaren inongo formularik ezbeharra estaltzeko. Hiri izaerako ondasunen hipotesian, exentzioa aplikatzeko beharrezkoa izanen da kreditatzea ondasun horietan kokaturiko pertsona eta ondasunak beste etxebizitza edo lokal desberdinetara partez edu guztiz aldatuak izan direla  pairaturiko kalteak konpondu arte.

Egoki bada, exentzioak eukiko ditu legeak onetsitako errekarguak.


Aipatu exentzioa erabiltzeko eskubidea edukita, 2004ko ordainketaren bat jadanik egin duten subjektu pasiboek ingresatutakoa itzukltzeko eskatzen ahalko dute.


Neurri hauek Udaletan eraginen duten diru-sarreren murziktea konpentsatua izanen da azaroaren 9ko 325/1998 Foru Dekretuak arautzen duen prozedurari jarraikiz. Foru dekretu horretan jarraitu beharreko prozedura onartzen da,  tokiko tributuetan onura fiskalak onetsi ondoren, toki entitateek eskatzen dituzten konpentsazioak tramitatzeko.

Bestalde, premia larriko egoeratzat hartu izan da uholdeen ondokoa, eta horrek baimena ematen du publizitaterik gabeko prozedura negoziatua erabiltzeko kalteruriko Toki Entitateetako azpiegitura eta ekipamenduak konpondu edo aldatzeko behar diren obra, hornidura edo laguntza kontratuak egiteko. Azpiegitura edo ekipamendua aldatzen bada, haren balio unitarioa 1.210.000 eurotik beheitikoa izan beharko da.

Nafarroako Toki Ogasunen Legeak aipatzen duen baimena ez da beharrezkoa izanen proiektatzen diren kreditu-operazioetarako, uholdeek kaltetutako azpiegiturak eta ekipamenduak konpondu edo aldatzeko behar diren obrak finantzatzeko xedez.


Ezbehar naturala edo  ez ohiko gertaera gertatzen dela baieztatu eta gero, Nafarroako Gobernuak nekazaritzako edo abeltzaintzako azpiegituretan izandako kalte materialen %100ra arteko dirulaguntzak ezartzen ahalko ditu. Dirulaguntza hauek  izaera osagarria izanen dute, konpentsazio gehiegizkoa ekiditzeko.

Nafarroako Gobernuak beste dirulaguntza batzuk ezartzen ahalko ditu nekazaritzako produkzio baliabideen hondatzearen ondorioz nekazariek pairatzen duten errenta galera konpentsatzeko, baldin eta konpentsazio gehiegizkoa ez badago. Kalteordain horiek emanen zaizkie produkzioaren %20 edo %30etik goitiko galerak pairatu dituzten ustiategietako titularrei, Europako batasunak zentzu horretan ezarritako irizpideei jarraikiz. Dirulaguntza horiek eman eta ordaintzeko beharrezkoa izanen da Europako Batzordearen baimena.

Udalenak diren azpiegiturak, ekipamendu eta inztalakuntzak konpondu eta aldatzeko proiektuei eplikatzen ahalko zaie Tokiko Azpiegituren Hirurteko Planak aurreikusteun duen premiazko tramitea. Nafarroako Gobernuaren dirulaguntzak kaltearen %100era iristen ahalko dira, eta gainerako Administrazio Publikoek ezarritako beste dirulaguntzen osagarri izanen dira.


Irailaren 17ko 6/2004 Errege Dekretuaren 10. artikuluak aurreikusiriko kasuetan baimena ematen zaio Nafarroako Gobernuari beste Administrazioekin hitzarmenak egiteko etxebizitzen edukitzailean izandako kalteengatiko dirulaguntzak emateko (gehienez 24.000 euro). Dirulaguntza hauen finantzaketa berariazkoa Nafarroako Gobernuari dagokio gehienez %50ean.
Ez ohiko kreditua

Bestalde, Gobernuak 5.100.000 euroko ez ohiko kreditua onetsi du ondoko Departamentu hauen beharrak asetzeko: Nekazaritza, Abeltzaintza eta Elikadura Departamentua; Herrilan, Garraio eta Komunikazio Departamentua; Ingurumen, Lurraldearen Antolamendu eta Etxebizitza Departamentua. 


Halaber, Nafarroako Gobernuak 8.100.000 euroko kontu-sailak sartuko ditu 2005eko Aurrekontuen Proiektuan uholdeek eragindako kalteak konpentsatzeko.

Gobernuak 65 milioi euroko zor jaulkipena onetsi du 11. jaulkipena berritzeko, haren epea azaroan amaitzen baita

_________________________________________________________________ 


Nafarroako Gobernuak 65 milioi euroko zor jaulkipena onetsi du gaurko bilkuran, Nafarroako Zorraren 11. bono jaulkipena berritzeko, izan ere, 2002ko azaroaren 24an epemuga baitu. 


Jaulkipena obligazio arrunten bitartez eginen da -bakoitza 1.000 euroko balio izendunekoa-, eta obligazioak konturako idazpenen bidez adieraziko dira. Prezioa parean izanen da. 


Jaulkipenaren korritu-tasa finkoa izanen da, eta bigarren mailako merkatuko antzeko aktiboen errentagarritasunaren arabera finkatuko da. Zehatz-mehatz, korritu-tasa Ekonomia eta Ogasun kontseilariak zehaztuko du.

Amortizazioa parean ere izanen da, jaulkitzen den egunetik hamar urtera, eta korrituen ordainketa urterokoa izanen da, epemuga gaindituta.

LEHENDAKARITZA, JUSTIZIA ETA BARNE DEPARTAMENTUA

==================================================

Foru lege proiektu bat onetsi da funtzio publikoaren arloan sindikatuekin hitzartutako neurriak biltzen dituena
_______________________________________________________________

Nafarroako Gobernuak foru lege proiektu bat onetsi du gaur goizean non biltzen diren UGT, CCOO eta Afapna sindikatuekin 2004 eta 2005. urteetarako hitzartutako neurriak, Foru Administrazioko langileriari buruzkoak.


  Neurri horien bidez, besteak beste, enplegu behin-behinekotasuna murriztu nahi da funtzio publikoan, enplegu eskaintza publikoara atereaz orain zuzendaritzako lanpostuetan dauden funtzionarioendako erreserbatzen diren plazak; Osasunbidean, berriz, berrikusi nahi da osasun arlokoak ez diren lanpostuetara sartzeko  sistema; eta soldata osagarriak onartuko dira hezkuntzako langile zehatz batzuendako.

Gobernuak eskatu dio Parlamentuari osoko bilkura egin dezan Erkidegoaren egoerari buruz eztabaidatzeko

_________________________________________________________________

Nafarroako Gobernuak eskatu dio Parlamentuari osoko bilkura bat egin dezan Fori Erkidegoaren egoera politiko orokorrari buruz eztabaidatzeko. 


Gobernuak egin du eskaera hori Espainiako politika mailan dagoen giro politikoa ikusirik, izan ere, haren ustez Espainiako Gobernu berriak gehiengoak lortu eta Gorte Orokorrekin akordioak erdietsi nahi ditu aurrera eramateko Konstituzioa eta autonomia-estatutuen testuak aldatzeko proiektua. Eta horrek ikusmina sortu du.

 UPN eta PSNko ordezkari batzuk aldatu dira Transferentzien Batzordean beren alderdiek eskatuta
_________________________________________________________________



Nafarroako Gobernuak foru dekretu bat onetsi du gaur goizean Transferenztien Batzordeko nafar ordezkaritzaren osaketa aldatzeko eta horrela UPN eta PSN-PSOEren talde parlamentarioek egindako eskaerei erantzuteko.


UPNren kasuan, Carlos García Adanero izanen da Jaime Ignacio Del Burgoren ordezkoa, Amalia Salanueva Murguialday-ren ordez.


Talde sozialistak haren bi ordezkariak aldatuko ditu: orain Carlos Chivite Cornago titularra izanen da (lehen Juan José Lizarbe Baztan), eta ordezkoa Fernando Puras Gil izanen da (lehen Carlos Cristóbal García zen).

TOKI ADMINISTRAZIO DEPARTAMENTUA

==================================


“Iruñeko Ibaiak Lehengoratzeko Plana: Arga (2. fase), Elorz eta Sadar” izeneko rpoiektuak ukitzen dituen ondasun eta eskubideen okupazioa presakoa dela deklaratu da
_________________________________________________________________



Nafarroako Gobernuak foru dekretu bat onetsi du presakotzat deklaratzeko, nahitaezko desjabetzapenaren ondorioetarako, “Iruñeko Ibaiak Lehengoratzeko Plana: Arga (2. fase), Elorz eta Sadar” izeneko proiektuak ukitzen dituen ondasun eta eskubideen okupazioa.


Dejabetzapen-prozesu hau abian jarri zen Iruñeko Udalak osoko bilkuran hartutako erabaki baten bidez. Prozesua jende aurrean jarri zen eta, jasotako alegazioak formalki erantzin eta gero, behin-betikoz onetsi zen beste osoko bilkura batean desjabetzapenak ukitzen zituen titular, ondasun eta eskubideen zerrenda, banan bana zehaztuta.
“Miranda de Argako Ur Edangarria Erregulatzeko Biltegi Berria eta Konexioak” izeneko proiektuak ukitzen dituen ondasun eta eskubideen okupazioa presakoa dela deklaratu da
_________________________________________________________________



“Miranda de Argako Ur Edangarria Erregulatzeko Biltegi Berria eta konexioak” izeneko proiektuak ukitzen dituen ondasun eta eskubideen okupazioa presakoa dela deklaratu du gaur Nafarroako Gobernuak fori dekretu baten bidez, nahitaezko desjabetzapenaren ondorioetarako.

NEKAZARITZA, ABELTZAINTZA ETA ELIKADURA DEPARTAMENTUA
=======================================================


Lurzatien berrantolamendua onetsi da Artaxoako udalerriko Nafarroako Ubidearen eremu ureztagarriko III. Sektorean

_________________________________________________________________



Nafarroako Gobernuak Foru Dekretu bat onetsi du nekazaritza azpiegituretan esku hartzeko,  lurzatien berrantolamendua eginez eta ureztalurra sortuz, partez Artaxoako udalerria hartzen duen Nafarroako Ubidearen eremu ureztagarriko II. Sektorean. Halaber, Gobernuak esku-hartze hori onura publikokoa eta presazkoa dela adierazi du aipatu Dekretuaren bidez.

Eremu horretako nekazaritza azpiegituretan izan beharreko esku-hartzean sartzen dira, lehenik, lurzati berrantolamendua ureztaketak eskatzen duen egiturari egokitzeko obrak eta, bigarrenik, eraldaketarako beharrezkoak diren obrak; horretarako egin beharrekoak dira Nafarroako Ubideko hartunea, sektoreko eta eremuko oinarrizko sarea, bai eta emaria presioz banatzeko sarea, ureztaketa unitateak hornitzen dituzten ur-harguneetaraino; horiek lurzatiko ureztaketa sistemekin parekatuko dira.

INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================


Gobernuak Udalez gaindiko Proiektu Sektorialtzat jo du Los Arkosen Jarduera Ekonomikoen Eremua ezartzea

_________________________________________________________________


Nafarroako Gobernuak Udalez gaindiko Proiektu Sektorialtzat jo du Los Arkosen Jarduera Ekonomikoen Eremua ezartzea. Ekimen horren sustatzailea “Navarra de Suelo Industrial (NASUINSA” sozietate publikoa da.


Halaber, Gobernuak jendeaurrean jarriko du espedientea hilabeteko epeaz eta aldi berean audientzia emanen dio instalakuntzek ukitzen duten udalari.

Ingurumen, Lurraldearen Antolamendu eta Etxebizitza Departamentuaren egitura organiko berria onetsi da
_________________________________________________________________

Nafarroako Gobernuak foru dekretu bat onetsi du Ingurumen, Lurraldearen Antolamendu eta Etxebizitza Departamentuaren egitura organikoa aldatzen duena eraginkortasun administratibo ahndiagoa erdiesteko asmoz. 

Horrela Ehiza eta Arrantzaren Atal berria sortzen da Bioaniztasuna Zaintzeko Zerbitzuari atxikituta. Bestalde, Hirigintzako Koordinazio eta Lankidetza Atala eta Hirigintzako Ikuskapen Atala sortu dira Lurraldearen Antolamendu eta Hirigintza Zerbitzuari atxikituta.
INDUSTRIA ETA TEKNOLOGIA, MERKATARITZA ETA LAN DEPARTAMENTUA
==============================================================

34.549,75 euroko hainbat urtetarako gastua onetsirik ikerkuntza, garapen eta berrikuntza arloko proiektuetarako 
_________________________________________________________________



Nafarroako Gobernuak 34.549,54 euroko hainbat urtetarako gastua onetsi du gaurko bilkuran dirulaguntzen zain dauden ikerkuntza, garapen eta berrikuntza arloko proiektuak tramitatu ahal izateko. Gastu hau 2005etik 2011ra bitarteko aurrekontuen kargura ordainduko da.

NAFARROAKO GOBERNUA

======================
Gobernuak haren dolumina adierazi du Gasteizko Nafar Etxeko presidente ohia zen Melchor Jiménez Esparzaren heriotza dela-eta
_________________________________________________________________

Nafarroako Gobernuak haren dolumina adierazi du Gasteizko Nafar Etxeko presidentea zen Melchor Jiménez Esparzaren heriotza dela-eta. Melchor Jimenez joan den irailaren 17an hil zen.

